
CUMÜN DA SENT CUSSAGL CUMÜNAL  
 
 
 

Protocol no. 105  
Sezzüda da lündeschdi, 27 gün 2011, 20.00 – 22.20  

Montag, 27. Juni 2011  
 
 

 

Preschaints:  Jon Carl Rauch; Chasper Alexander Felix, Georg Salomon, 
Marianne Werro-Lehmann, Jachen Andri Schmidt e 
Rico Zini (protocol) 

 
Protocol  
 
Il protocol no. 104 da la sezzüda dals 21 gün 2011 vain approvà. 
 
 
 
916 021 FABRICA 

Mario Schmidt – Collecturs da sulai - Ruinas  

Il Cussagl cumünal decida da dar il permiss da fabrica seguaintamaing: 
1. Tenor il plans inoltrats e fats bun. 
2. La taxa dal Chantun (BAB) importa  fr. 542.--. 
3. Taxa da trattamaint:    fr. 200.-- 
 
 
917 012.300 Remuneraziuns e diaris per ufficiants e  cumischiuns 

Adattamaint da las remuneraziuns  

Il Cussagl cumünal conguala las remuneraziuns dals cumüns da la regiun e decida da 
propuoner a la radunanza cumünala da laschar quellas sco fin uossa.  
 
 
 
918 700.434.04 Fits per funtanas cumünalas 

Funtana Taischna – Permiss per retrar aua  

Il Cussagl cumünal decida cha las seguaintas persunas das-chan retrar inavant aua da la 
funtana Taischna: 
 
- Erich Schweizer    -    Taxa annuala fr. 20.-- 
- Curdin Horber       -    Taxa annuala fr. 50.-- 
 
 
919 011 LEGISLATIVA 

Tractandas e data da radunanza  

La data da la prosma radunanza vain fixada süls 21 lügl 2011. Las tractandas sun las 
seguaintas: 
- Rendaquint 2010 
- Rapports da la cumischiun sindicatoria 
- Credit – Mür Chasellas 
- Remuneraziuns per ufficiants cumünals pel trienni 2012/2014 

920 810.501.30 Protecziun da lavinas Sinestra 

Pretaisa da l’Uffizi da god  

L’Uffizi da god pretenda, tenor la proposta da l’ANU, da renatüralisar sco recumpenza la via 
dal Berghaus fin sül hotel. Tenor il Cussagl cumünal es quella via in possess privat. La 
chosa vain sclerida amo cul cudesch fundiari.  
 
 
922 021 FABRICA 

Fabrica Dudler, Avant Baselgia  

1. Il schef da fabrica orientescha ch’el haja tut sü, in connex culs dons d’ümidità, contact 
cul consulent da Mario Tschalär. Sco prossem pass vegnan controlladas las lingias 
meteoras e quellas da la chanalisaziun. 

 
2. Sar Dudler dumonda da pudair montar üna glüm publica culla tecnica LED. Il Cussagl 

cumünal es da l’avis ch’el possa montar üna glüm, però il pairin da quella sto esser 
egual da quels chi vegnan uossa douvrats in oters lös in cumün, causa cha’l LED ha 
üna differenta intensità da clerità. 

 
 
923 570.362 Contribuziun chasa d'attempats Engiadin a Bassa 

Cuosts dals cumüns  

La schefa da sanità orientescha cha’ls cumüns hajan, culla nouva ledscha da chüra 
introdütta, da surtour bler daplü cuosts. Quists cuosts vegnan scumpartits süls cumüns tenor 
la clav da scumpart da la PEB. Tenor la schefa da sanità es la lavur chi vain fatta in Chasa 
Puntota da fich ota qualità. 
 
 
 
 
L’actuar: 
 
 


